
1 – Argymhelliad/Argymhellion  
Nodi cynnwys yr adroddiad a'r dogfennau atodol, a nodi a yw'r Pwyllgor Craffu yn cefnogi'r 
blaenoriaethau a chyfeiriad y gwaith i'r dyfodol.    
 

 
 
2 –  Cyswllt efo Cynllun y Cyngor / Blaenoriaethau Corfforaethol Eraill 
Mae gofyn i'r Bartneriaeth Diogelwch Cymunedol adrodd yn ffurfiol i'r pwyllgor hwn bob 
blwyddyn er mwyn cyflwyno trosolwg o weithgareddau. Mae hyn yn sicrhau bod y 
Bartneriaeth yn cyflawni ei hymrwymiadau yn unol ag adrannau 19 a 20, Deddf 
Cyfiawnder Troseddol a’r Heddlu 2006.     
Dyletswydd y pwyllgor yw craffu gwaith y Bartneriaeth, yn hytrach na gwaith yr 
aelodau (cyrff) unigol. 
 

 
 
3 – Egwyddorion fel canllaw ar gyfer craffu  
Er mwyn cynorthwyo Aelodau wrth graffu ar y pwnc:- 

 
3.1 Yr effaith y mae’r eitem yn ei chael ar unigolion a chymunedau [ffocws ar y cwsmer/ 

dinesydd] 
 

3.2 Edrych ar effeithlonrwydd ac effeithiolrwydd unrhyw newid arfaethedig – yn ariannol 
ac o ran ansawdd [ffocws ar werth] 

 
3.3 Edrych ar unrhyw risgiau [ffocws ar risg] 
 
3.4 Craffu cymryd rôl rheoli perfformiad neu sicrhau ansawdd [ffocws ar berfformiad ac ansawdd] 

3.5 Edrych ar gynlluniau a chynigion o safbwynt: 
• Hirdymor 
• Atal 
• Integreiddio 
• Cydweithio 

 
CYNGOR SIR YNYS MȎN 

Templed Adroddiad Craffu  
 
Pwyllgor: Pwyllgor craffu Partneriaeth ac Adfywio 
Dyddiad: 20/11/2024 
Pwnc: Partneriaeth Diogelwch Cymunedol Gwynedd ac 

Ynys Môn 
Pwrpas yr Adroddiad: Ystyried Adroddiad Blynyddol Partneriaeth Diogelwch 

Cymunedol Gwynedd ac Ynys Môn: 2023/24 
Cadeirydd Craffu: Cynghorydd Dylan Rees 
Aelod(au) Portfolio: Cynghorydd Alun Roberts 
Pennaeth Gwasanaeth: Rhys H Hughes Dirprwy Prif Weithredwr 

Ned Michael, Pennaeth Gwasanaethau Tai 
Awdur yr Adroddiad: 
Rhif Ffôn:  
E-bost: 

Daron Owens – Uwch Swyddog Gweithredol 
Diogelwch Cymunedol ar gyfer Gwynedd a Môn 
DaronMargedOwens@gwynedd.llyw.cymru 
 

Aelodau Lleol: Yn berthnasol i'r holl aelodau 

mailto:DaronMargedOwens@gwynedd.llyw.cymru

• Cynnwys 

[ffocws ar lesiant] 
3.6 Effeithiau posibl y byddai’r penderfyniad hwn yn ei gael ar: 

• y grwpiau a warchodir o dan Ddeddf Cydraddoldeb 2010 
• y rhai sy’n profi anfantais economaidd-gymdeithasol yn eu bywydau (wrth 

wneud penderfyniadau strategol) 
• y cyfleoedd i bobl ddefnyddio’r Gymraeg a pheidio â thrin y Gymraeg yn llai 

ffafriol na’r Saesneg 
[ffocws ar gydraddoldeb a’r Gymraeg] 
4 - Cwestiynau Craffu Allweddol   

 
1. I ba raddau mae’r pwyllgor yn cytuno â blaenoriaethau'r Bartneriaeth, sy'n seiliedig 

ar broses asesu anghenion lleol, ac a oes materion eraill sydd angen eu 
blaenoriaethu?  

2. Ym mha ffordd mae’r bartneriaeth statudol yn ychwanegu gwerth ac yn gweithio 
mewn ffordd effeithiol ac effeithlon yn unol â disgwyliadau’r Ddeddf Trosedd ac 
Anhrefn 1998? 

3. I ba raddau mae’r cynllun gweithredu yn ddigon gwydn i ymdrin ag agweddau o'r 
meysydd blaenoriaeth er budd cymunedau Môn?  

 
 

 

5 –  Cefndir / Cyd-destun 
 
CEFNDIR: 
1) Mae dyletswydd statudol ar Awdurdodau Lleol yn unol â Deddf Trosedd ac Anrhefn 

1998, a'r diwygiadau dilynol yn sgîl  deddf Heddlu a Chyfiawnder Troseddol 2002 
a 2006, i weithio mewn partneriaeth gyda'r Heddlu, y Gwasanaeth Iechyd, y 
Gwasanaeth Prawf a'r Gwasanaeth Tân ac Achub. Dyma’r prif asiantaethau sy’n 
ffurfio’r Bartneriaeth Diogelwch Cymunedol. Mae yna hefyd bartneriaid cyd-weithredol 
megis y Bwrdd Cynllunio Ardal (Camddefnyddio sylweddau), Addysg, Cyfiawnder 
Ieuenctid a Cydlyniant Cymunedol.  

 
2) Fel aelod statudol o'r Bartneriaeth, mae'n bwysig bod yr ALl yn cael ei gynrychioli'n 

briodol. Cyflawnir hyn drwy bresenoldeb yr aelod lleol presennol gyda phortffolio 
Diogelwch Cymunedol, sef Alun Roberts, a'r prif swyddog gyda chyfrifoldeb am y 
gwaith, sef Rhys Hughes (Dirprwy Prif Weithredwr).   

 
3) Yn wreiddiol, galwyd partneriaethau diogelwch cymunedol yn bartneriaethau 

trosedd ac anhrefn, ac er bod yr enw wedi'i newid, nid yw'r  cyfrifoldebau, maent 
yn parhau i fod - 
• Throsedd ac Anhrefn  
• Camddefnyddio Sylweddau   
• Lleihau Aildroseddu 
• Mae gennym hefyd gyfrifoldeb i lunio a gweithredu strategaeth i atal a lleihau trais 

difrifol, yn dilyn diwygiadau i'r Ddeddf Trosedd ac Anhrefn o ganlyniad i'r 
Ddyletswydd Trais Difrifol newydd. Yng Ngogledd Cymru, mae dull rhanbarthol yn 
cael ei fabwysiadu. 

• O dan y Ddeddf Trais Domestig, Troseddau a Dioddefwyr 2004, mae gan 

Bartneriaethau Diogelwch Cymunedol ddyletswydd statudol hefyd i sefydlu 
Adolygiadau Dynladdiad Domestig (DHRs). Mae’r rhain yn adolygiad o’r 
amgylchiadau pan fo marwolaeth person 16 oed neu hŷn wedi, neu’n ymddangos ei 
bod wedi deillio o drais, cam-drin neu esgeulustod gan— (a) person yr oedd yn 
perthyn iddo neu wedi bod mewn perthynas bersonol agos, neu (b) yn aelod o’r un 
aelwyd ag ef ei hun, gyda golwg ar nodi’r gwersi i’w dysgu o’r farwolaeth. 

 
4) Mae presenoldeb da bob amser yn y cyfarfodydd chwarterol. Mae'r Partneriaid a'r 

Aelodau Lleol sy'n mynychu'r cyfarfodydd yn cyfrannu'n gadarnhaol, a rhennir data 
chwarterol ar ffigurau trosedd a chyflawniad y cynllun ym mhob cyfarfod. Mae pob aelod 
cyfrifol o'r bartneriaeth yn cyfrannu'n ariannol at sefydlu dadansoddwr partneriaeth, fel 
y gellir darparu data rheolaidd i gefnogi penderfyniadau sy'n seiliedig ar dystiolaeth. 
 

5) Mae gweithio rhwng partneriaid yn sylfaenol i ddiogelwch cymunedol. Y prif reswm dros 
gyflwyno PDC yn ôl ym 1998, oedd sicrhau bod trosedd ac anhrefn yn cael ei ystyried 
yn ‘broblem i bawb’ ac nid i‘r Heddlu yn unig.  

 
6) Nid ydym yn comisiynu unrhyw brosiectau neu wasanaethau yn uniongyrchol (dim ond 

y DHRs) gan nad oes unrhyw arian yn cael ei ddyrannu yn barhaol i Ddiogelwch 
Cymunedol. Mae unrhyw gyfleoedd ariannu yn ‘ad hoc’ a dim ond trwy wneud cais 
amdanynt y maent ar gael. 

 

BLAENORIAETHAU/DOGFENNAU'R BARTNERIAETH AR GYFER CRAFFU: 
 

Mae'r bartneriaeth yn gweithio yn unol â chynllun blynyddol. Ynghlwm mae cynllun 2024-
25, sy’n seiliedig ar flaenoriaethau Strategaeth Bwrdd Gogledd Cymru Mwy Diogel. Y 
blaenoriaethau hyn yw:  
• Atal Troseddau ac Ymddygiad Gwrthgymdeithasol  
• Mynd i'r Afael â Throseddau Treisgar  
• Mynd i'r Afael â Throseddau Cyfundrefnol Difrifol  
• Diogelu ac adeiladu cymunedau gwydn a chynnal diogelwch y cyhoedd 

 
TROSOLWG O LEFELAU TROSEDDU DROS Y CYFNOD ADRODD 

 
Cefndir: 
1) Mae'r Heddlu'n edrych ar ffigurau trosedd yn gyson, ac yn adolygu pob newid yn 

rhanbarthol ac yn lleol. Mae unrhyw newidiadau sylweddol yn destun dadansoddiad 
pellach. Yna bydd meysydd problemus yn cael eu hadolygu, gyda chynlluniau plismona 
ar waith i fynd i'r afael arnynt.  Mae dulliau plismona lleol yn cynnwys gosod adnoddau 
bob dydd i fynd i'r afael â materion wrth iddynt ddod i'r amlwg. 

 
2) Mae’r  Bartneriaeth yn derbyn data ar lefelau troseddu bob chwarter, a bydd y dulliau 

‘meddal’ neu dymor hir o fynd i’r afael â thueddiadau trosedd yn sail i’r cynllun 
partneriaeth. Y data a ddefnyddiwn yn gyffredinol yw data cymhariaeth rhwng y cyfnod 
yn y flwyddyn gyfredol, a'r un cyfnod yn y flwyddyn flaenorol.  

DATA TROSEDDU 

 
Mae’r tabl isod yn amlygu niferoedd y flwyddyn hyd yma (YTD) ym mhob categori trosedd 
ar gyfer y blynyddoedd ariannol 2022/23 a 2023/24. Mae'r data cymharol a ddefnyddir ar 
gyfer y cyfnod o 1 Ebrill i 17 Hydref ar gyfer y ddwy flwyddyn ariannol. Hefyd wedi’i 
gynnwys ar y siart, ar gyfer yr un cyfnodau data, mae’r newid presennol flwyddyn hyd yma 
mewn niferoedd ar gyfer 2024/25 o gymharu â 2023/24 a chymhariaeth â’r newid 
cyffredinol a welir ar draws Gogledd Cymru: 

 

 
 
Troseddau Trais  

Yn gyffredinol, mae troseddau trais yn erbyn person wedi gostwng yn Ynys Môn yn 
2024/25, o gymharu â'r un cyfnod y llynedd. Mae troseddau trais heb anaf wedi gweld 
gostyngiad sylweddol mewn niferoedd, gyda thros 80 yn llai o droseddau wedi’u cofnodi 
hyd yn hyn y flwyddyn ariannol hon, o gymharu â’r llynedd. 

Stelcian ac Aflonyddu  

Mae data’r flwyddyn hyd yma ar gyfer 2024/25 yn dangos cynnydd ymylol o 2.4% o 
gymharu â’r un cyfnod yn 2023/24. Mae hyn yn cyfateb i 9 trosedd Stelcio ac Aflonyddu 
ychwanegol yn cael eu cofnodi eleni. 

Troseddau Rhywiol  

Mae lefel y Troseddau Rhywiol a gofnodwyd hyd yma yn 2024/25 yn Ynys Môn wedi 
gweld gostyngiad o -15.8% o gymharu â 2023/24. Gall fod amrywiadau sylweddol mewn 
troseddau a adroddir o wythnos i wythnos, yn rhannol oherwydd adrodd am droseddau 
hanesyddol. 

Troseddau Meddiannu   

Mae troseddau meddianu yn cynnwys y categorïau Byrgleriaeth Preswyl, Byrgleriaeth 
Busnes a Chymuned, Lladrad, Troseddau Cerbydau a Dwyn a Thrin. Mae troseddau 
Byrgleriaeth Preswyl wedi cynyddu yn Ynys Môn eleni o 31.6% (+12 digwyddiad), o 
gymharu â'r llynedd. - Mae troseddau Byrgleriaeth Busnes a Chymuned hefyd wedi 
cynyddu eleni (+9 digwyddiad), o gymharu â'r llynedd. Gwelwyd cynnydd hefyd ar gyfer 
Troseddau Cerbydau, tra bod nifer y Lladradau wedi aros yr un fath. Hyd yma, bu cynnydd 
bychan iawn yn nifer y troseddau Dwyn a Thrin yn Ynys Môn o gymharu â'r llynedd. Mae 
troseddau dwyn o siopau yn dod o fewn y categori Dwyn a Thrin ac mae dadansoddiad 
diweddar yn dangos cynnydd bychan mewn troseddau o'r fath yn Ynys Môn yn ystod 
hanner cyntaf blwyddyn ariannol 2024/25. 

Difrod Troseddol a Llosgi Bwriadol  

Mae gostyngiad yn nifer y troseddau Difrod Troseddol a Llosgi Bwriadol hyd yn hyn wedi'i 
weld hyd yma yn Ynys Môn eleni, o gymharu â'r un cyfnod y llynedd. Mae'r gostyngiad 
hwn i'w weld ar draws Gogledd Cymru. 

Troseddau Domestig  

Mae Troseddau Domestig yn Ynys Môn wedi gostwng -10.2% y flwyddyn hyd yma, o 
gymharu â'r llynedd. Mae hyn yn cyfateb i 70 yn llai o droseddau domestig. Mae'r 
gostyngiadau hyn hefyd i'w gweld ar draws ardal yr heddlu. Mae Digwyddiadau Domestig 
(Ddim yn Drosedd) yn alwadau a dderbynnir gan Ystafell Reoli Heddlu Gogledd Cymru 
sydd ag elfen ddomestig iddynt; fodd bynnag nid ydynt yn drosedd ac felly nid ydynt yn 
cael eu cofnodi ar system rheoli cofnodion yr heddlu. Maent yn cynnwys digwyddiadau fel 
anghydfodau domestig llafar, lle na chafwyd unrhyw droseddau. Mae'r digwyddiadau hyn 
yn arwain at at gyfeiriad CID 16, i'w ystyried i'w rannu â'r partneriaid diogelu perthnasol. 
Gwelwyd cynnydd bychan yn nifer y digwyddiadau di-drosedd hyn yn Ynys Môn yn 
2024/25, o gymharu â'r flwyddyn flaenorol. Ar draws Gogledd Cymru, gwelwyd gostyngiad 
mewn nifer y digwyddiadau yma. 

Trosedd Casineb   

Mae niferoedd 2024/25 ar yr un lefel â’r niferoedd a gofnodwyd y llynedd. Ar draws 
Gogledd Cymru gyfan, gwelwyd cynnydd bychan mewn Troseddau Casineb a gofnodwyd. 

Ymddygiad Gwrthgymdeithasol (YGG)  

Mae YGG yn Ynys Môn wedi gweld gostyngiad o -9.3% hyd yn hyn yn 2024/25, o 
gymharu â'r un cyfnod yn 2023/24. Mae hyn yn cyfateb i dros 60 yn llai o ddigwyddiadau 
yn cael eu hadrodd. Mae dioddefwyr dro ar ôl dro YGG, lleoliadau lle mae YGG yn 
digwydd dro ar ôl dro, a dioddefwyr bregus risg uchel yn cael eu cyfeirio i'w hadolygu i 
grwpiau tasg aml-asiantaeth misol. 

GWAITH WEDI’I GWBLHAU YN YSTOD 2023 

 
1) Datblygwyd y cynllun blynyddol yn unol a blaenoriaethau y Bwrdd Rhanbarthol 

Cymunedau Mwy Diogel Gogledd Cymru. Mae cynllun 2024-25 (ynghlwm) yn nodi 
gweithgaredd yr oedd y Bartneriaeth am ei gyflawni yn ystod y flwyddyn ariannol hon.  
 

2) Hefyd, rhannwyd ffigyrau trosedd yn chwarterol drwy adroddiad perfformiad a 
baratowyd gan ddadansoddwr yr Heddlu, fel y gellir trafod unrhyw dueddiadau a 
gweithgaredd ychwanegol sydd ei angen.  

 
3) Mae gennym ddyletswydd statudol o dan y Ddeddf Trais Domestig, Trosedd a 

Dioddefwyr 2004 i sefydlu Adolygiadau Dynladdiad Domestig (DHRs / diffiniad uchod). 
Yn anffodus, bu’n ofynnol i’r Bartneriaeth gomisiynu 5 DHR ychwanegol eleni. Mae'n 
anochel bod gan y gwaith hwn oblygiadau sylweddol a pharhaus o ran adnoddau, gan 
gynnwys cymeradwyo'r Swyddfa Gartref a all fod yn broses hir ac chymhleth iawn. Ers 
Hydref 2024, yng Nghymru mae DHRs yn cael eu cynnwys o fewn y broses newydd 
Adolygiad Diogelu Unedig Sengl (ADUS). 

 
4) Crynodeb o’r gwaith a gwblhawyd eleni:  

 
a) Gweithredu’r cynllun Diogelwch Cymunedol blynyddol yn barhaus ac adrodd yn 

chwarterol i Fwrdd Partneriaeth Rhanbarthol Gogledd Cymru Fwy Diogel.  
b) Cyhoeddwyd y Strategaeth Trais Difrifol Gogledd Cymru ym mis Ionawr 2024, 

mewn ymateb i’r Ddyletswydd Trais Difrifol newydd. Mae'r Ddyletswydd yn ei 
gwneud yn ofynnol i awdurdodau penodedig gydweithio i atal a lleihau trais difrifol 
yn yr ardal. Yn dilyn diwygiadau diweddar i’r Ddeddf Trosedd ac Anhrefn, mae gan 
y Bartneriaeth Diogelwch Cymunedol rôl benodol mewn gweithredu strategol ar sail 
tystiolaeth ar drais difrifol, ac roeddem yn rhan o’r gwaith i ddatblygu’r strategaeth 
ranbarthol o’r dechrau. 

c) Fel rhan o'r Strategaeth Trais Difrifol, derbyniwyd y Bartneriaeth £82k ar gyfer 
prosiectau ataliol yn ein rhanbarth. Arweiniodd y cyllid hwn at wyth prosiect 
gwahanol, gan gynnwys: - Hyfforddiant ar gyfer gweithwyr proffesiynol sy'n cefnogi 
bechgyn a dynion ifanc ar hwyluso deialog adeiladol ynghylch gwrywdod a bod yn 
saff a saff i fod o gwmpas.  
- Sesiynau ‘Peidiwch â Dwyn Fy Nyfodol’ a gynhelir mewn ysgolion gan RASA 
Cymru. Mae hon yn ymgyrch addysgol, sy’n codi ymwybyddiaeth o gyffredinolrwydd 
eang trais rhywiol mewn cymdeithas, ac yn bwysicaf oll, sut y gallwn ddechrau 
newid agweddau ac ymddygiad.  
- Hyfforddiant i aelodau staff rheng flaen ar draws y Gwasanaethau Plant a 
Theuluoedd ar natur cam-drin gan blentyn ar riant/gofalwr.  
- Cychwyn trafodaethau mewn Ysgolion ynghylch Llinellau Sirol a chamfanteisio 
trwy wrando ar brofiad byw goroeswr a chystadleuaeth ddilynol i archwilio'r pynciau 
hyn. 

d) Gan weithio’n agos gyda Thimau Plismona Lleol, fe wnaethom nodi meysydd a allai 
elwa o Gronfa Ffyniant Gyffredin (UKSPF) Llywodraeth San Steffan. Un o nodau’r 
UKSPF yw adeiladu cymdogaethau gwydn, diogel ac iach, sy’n cynnwys 
gwelliannau wedi’u targedu i’r amgylchedd adeiledig a dulliau arloesol o atal 



F7 [16/10/17]  
7 

 
troseddau. Ein prosiect o dan y cyllid hwn yw uwchraddio a gosod teledu cylch 
cyfyng newydd yng Nghaergybi a Llangefni, gyda'r nod o wella canfyddiad pobl o 
ddiogelwch a lleihau troseddau yn y gymdogaeth. Dyfarnwyd £250k i Ynys Môn o 
dan y prosiect hwn. 

e) Parhawyd i gydlynu'r Adolygiadau Dynladdiad Domestig parhaus yn y Sir. Mae hyn 
wedi cynnwys mynychu Cyfarfodydd Panel drwy gydol y flwyddyn, ymchwilio i 
gefndir yr achosion, a rhoi mewnbwn i drafodaethau ynghylch unrhyw gyfleoedd a 
gollwyd, gwersi a ddysgwyd ac argymhellion. Yn ystod y flwyddyn hon, rydym wedi 
canolbwyntio ar rannu'r hyn a ddysgwyd o'r DHRs a gwblhawyd. Mae cyflwyniadau 
wedi'u gwneud i Weithwyr Cymdeithasol, Byrddau Diogelu ac Aelodau Lleol. 

f) Fel y nodwyd uchod, bydd DHRs yn awr yn rhan o’r broses ADUS newydd yng 
Nghymru, ers iddi ddod i rym ar 1 Hydref 2024. Mae hyn wedi golygu gwaith paratoi 
sylweddol ar y cyd â’r Bwrdd Diogelu Rhanbarthol er mwyn sicrhau ein bod wedi 
gwneud trefniadau ar gyfer y disgwyliadau newydd a osodwyd arnom ni fel PDC 
wrth ymgymryd â'r Adolygiadau Dynladdiad Domestig. 

a) Fe wnaethom barhau â’n haelodaeth gyda’r grŵp rhanbarthol i weithredu 
Strategaeth Lleihau Niwed Alcohol Gogledd Cymru 2020-24. Mae'r Strategaeth yn 
ceisio lleihau'r niwed sy'n gysylltiedig ag alcohol i'r unigolyn a'r gymdeithas 
ehangach ac mae'n amlygu'r angen am ddull system gyfan o weithio mewn 
partneriaeth ar y cyd. Mae aelodaeth y grŵp hwn yn cynnwys y Bwrdd Iechyd, y 
Bwrdd Cynllunio Ardal, cynghorau ar draws y rhanbarth a darparwyr gwasanaethau 
cymorth lleol. Eleni, adnewyddwyd y Strategaeth i’r blynyddoedd i ddod.  

GWAITH AR Y GWEILL: 

1) Parhau i weithredu prosiectau lleol a nodir yn y cynllun ar gyfer Ch3 ac adrodd i 
Fwrdd Partneriaeth Rhanbarthol Gogledd Cymru Fwy Ddiogel.  

2) Parhau i weithredu'r wyth prosiect ataliol o dan y Cyllid Dyletswydd Trais Difrifol.  
3) Parhau i gefnogi gweithrediad y Strategaeth Lleihau Niwed Alcohol Ranbarthol.  
4) Unwaith y byddant wedi'u cwblhau, llofnodi cynnwys yr adroddiadau DHR a'u 

cyflwyno i'r Swyddfa Gartref ar gyfer proses Sicrhau Ansawdd cyn eu cyhoeddi.  
5) Parhau i gyflwyno prosiect teledu cylch cyfyng y Gronfa Ffyniant Gyffredin yng 

Nghaergybi a Llangefni. Prosiect i'w gwblhau erbyn diwedd mis Chwefror. Bydd 
effaith y prosiect yn cael ei werthuso gan y cwmni allanol QUOD. 
 

 
 

6 – Asesiad o’r Effaith ar Gydraddoldeb [gan gynnwys effeithiau ar yr Iaith Gymraeg] 
6.1 Yr effeithiau posibl ar y grwpiau a warchodir o dan Ddeddf Cydraddoldeb 2010 
Nid yw'r adroddiad blynyddol yn cynnwys cyfeiriad at unrhyw ddatblygiadau, y tybir iddynt 
gael effaith anffafriol ar unrhyw un o'r grwpiau a warchodir 
 
6.2 Yr effeithiau posibl ar y rhai sy’n profi anfantais economaidd-gymdeithasol yn 
eu bywydau (penderfyniadau strategol) 
Nid yw'r adroddiad blynyddol yn cynnwys cyfeiriad at unrhyw ddatblygiadau, y tybir iddynt 
gael effaith anffafriol ar unrhyw un sy’n profi anfantais economaidd-gymdeithasol yn eu 
bywydau 
 
6.3 Yr effeithiau posibl ar y cyfleoedd i bobl ddefnyddio’r Gymraeg a pheidio â thrin 
y Gymraeg yn llai ffafriol na’r Saesneg 

Nid yw'r adroddiad blynyddol yn cynnwys cyfeiriad at unrhyw ddatblygiadau, y tybir iddynt 
gael effaith anffafriol ar y cyfleoedd i bobl ddefnyddio’r Gymraeg a pheidio â thrin y 
Gymraeg yn llai ffafriol na’r Saesneg 
 
 
7 – Goblygiadau Ariannol 
Nid yw'r adroddiad yn nodi unrhyw oblygiadau ariannol penodol i'r Awdurdod Lleol 
 

 
8 – Atodiadau  
1. Cynllun 24-25 
 

 
 
9 - Papurau Cefndir (cysylltwch ag awdur yr Adroddiad am unrhyw wybodaeth 
bellach os gwelwch yn dda): 
Cynllun gwaith y Bwrdd Rhanbarthol Gogledd Cymru Fwy Diogel 

 
 
 



                                                                                                                                                                                                                                                                      
 
Cynllun Blynyddol 2024-25 Partneriaeth Diogelwch Cymunedol Gwynedd a Môn       
 
Cefndir  
 
Mae'r Bartneriaeth Diogelwch Cymunedol yn grŵp o sefydliadau sy'n gweithio gyda'i gilydd i edrych ar sut orau i fynd i'r afael â throsedd ac anhrefn. Mae'r gofyn 
i gael partneriaeth o'r fath mewn lle ar lefel leol yn rhan o'r gyfraith, sef Deddf Trosedd ac Anhrefn 1998. Mae gan nifer o sefydliadau ran i'w chwarae o fewn y 
bartneriaeth, gan gynnwys yr awdurdod lleol, yr heddlu, y gwasanaeth prawf, y gwasanaeth tân ac achub a'r bwrdd iechyd.  
 
Mae gennym gyfrifoldebau dan Ddeddf 1998 am nifer o feysydd, gan gynnwys – lleihau trosedd ac anhrefn, lleihau aildroseddu, camddefnyddio sylweddau ac 
ymddygiad gwrthgymdeithasol. Yn ogystal, mae dyletswydd arnom i gomisiynu adolygiadau Lladdiad Domestig mewn rhai amgylchiadau penodol.  
   
Bydd ein cynllun yn cyflawni yn erbyn blaenoriaethau Strategaeth Bwrdd Partneriaeth Gogledd Cymru Fwy Diogel, sef:  

1. Atal trosedd ac ymddygiad gwrthgymdeithasol  
2. Mynd i'r afael â throseddau treisgar  
3. Mynd i'r afael â throseddau trefniadol difrifol  
4. Diogelu ac adeiladu cymunedau gwydn a chynnal diogelwch y cyhoedd   

 

# Gweithred Allbwn Canlyniad Cyfrifoldeb Amserlen Blaenoriaeth 
Ranbarthol 

1 Cwrdd â’n cyfrifoldebau o dan y Ddyletswydd Trais 
Difrifol newydd - mae trais difrifol bellach yn 
flaenoriaeth benodol i Bartneriaethau Diogelwch 
Cymunedol. Mae strategaeth ranbarthol wedi'i 
datblygu, i’w fewnosod yn y ddwy Sir. Byddwn yn 
goruchwylio gwariant lleol o Gyllid DTD ar nifer o 
ymyriadau ataliol yn Ynys Môn a Gwynedd. 

Yn seiliedig ar 4 
blaenoriaeth, ymateb i 
Strategaeth Ranbarthol a 
gyhoeddwyd ym mis Ionawr 
2024 

Achos busnes i’w cyflwyno 
diwedd Mai 2024 

Mehefin 2024 – achos 
busnes wedi’i gymeradwyo 

Projectau wedi’i cwblhau 
erbyn Mawrth 2025 

Bodlonir cyfrifoldebau o dan y 
Ddyletswydd yn lleol. 

Mae camau gweithredu sy'n deillio o'r 
strategaeth yn cael eu cyflawni a'u 
hadolygu. 

Roedd ymyriadau lleol a ddarparwyd yn 
canolbwyntio ar atal trwy gyllid SVD. 

Rhoddwyd SVD ar waith ar draws y 
rhanbarth, gan atal trais difrifol a lleihau 
ar draws y rhanbarth 

 

PDC / adrannau 
A.LL perthnasol/ 
Bwrdd llywio 
DTD 
Rhanbarthol   

Drwy gydol 
2024/25.  

Blaenoriaeth 
2.4 yn y 
Cynllun 
Gogledd 
Cymru Fwy 
Diogel 



                                                                                                                                                                                                                                                                      
 
  2 Byddwn yn sicrhau bod y cyfrifoldebau a roddir ar y 

PDC mewn perthynas â chynnal Adolygiadau 
Dynladdiad Domestig (DHRs) yn cael eu cwblhau'n 
briodol. Yn y bôn, mae hyn yn golygu sicrhau bod 
paneli adolygu, cadeiryddion ac awduron priodol yn 
cael eu comisiynu, a bod adroddiadau terfynol yn cael 
eu cyflwyno a’u derbyn gan y Swyddfa Gartref cyn 
cyhoeddi. 

   

Comisiynu Paneli adolygu, 
cadeiryddion ac awduron ar 
gyfer y DHRs 

Ymgymryd â'r DHR a'i 
gyflwyno i'r Swyddfa 
Gartref. 
 

Mae'r cyfrifoldebau a roddir ar y PDC 
mewn perthynas ag adolygiadau DHR 
wedi'u cwblhau'n briodol.  

Cynllun gweithredu mewn lle i ymateb i 
argymhellion - gwersi a ddysgwyd er 
mwyn gwella gwasanaethau yn y 
dyfodol a diogelu dioddefwyr. 

   

PDC Yn barhaus Blaenoriaeth 
2.3 yn y 
Cynllun 
Gogledd 
Cymru Fwy 
Diogel    

3 Ymateb a rhannu’r Dysgu DHR: 
- Yr angen am well dealltwriaeth gan weithwyr 

proffesiynol ac asiantaethau o gam-drin domestig 
a'i effaith ar iechyd meddwl a hunanladdiad, ac 
ymateb iddo. 

- Sicrhau bod y dysgu a nodwyd yn cael ei 
weithredu mewn fframweithiau hyfforddi lleol. 

- Ymgysylltu â Phrosiect ‘Gofyn i Fi’ Cymorth i 
Ferched i gefnogi cymunedau i roi gwell ymateb i 
oroeswyr. 

- Gwella ymwybyddiaeth o bobl hyn fel dioddefwyr  

Datblygu cynllun gwaith 
gyda'r Cydlynydd 
Rhanbarthol ar gyfer Atal 
Hunan-niwed a Hunan-
niwed a'r Arweinydd 
Rhanbarthol VAWDASV 

Camau/negeseuon 
perthnasol i'w cymryd yn 
genedlaethol 

Cydgysylltu â'r cydlynydd 
hyfforddiant rhanbarthol 

Mynychu hyfforddiant CiF a 
hyrwyddo’r prosiect yn lleol 

 

Mae ymarfer yn gwella ac mae 
dioddefwyr yn cael eu diogelu'n well 

 

PDC / arweinwyr 
rhanbarthol 

Drwy gydol 
24-25 

Blaenoriaeth 
2.3 yn y 
Cynllun 
Gogledd 
Cymru Fwy 
Diogel   
 

4 Cynyddu ymwybyddiaeth o adrodd cam-drin 
domestig a mynediad at wasanaethau i ddioddefwyr 

 

Hyrwyddo Llinell Gymorth 
Byw Heb Ofn, Cyfraith Clare 
a Gorwel  

Codi ymwybyddiaeth staff o 
themâu sy’n codi o ddysgu 
DHR – Pobl hŷn fel 
dioddefwyr, cam-drin 

Codir proffil cam-drin domestig, y 
sefyllfa leol, a'r cymorth sydd ar gael 

 

PDC Drwy gydol 
24-25 

Blaenoriaeth 
2.3 yn y 
Cynllun 
Gogledd 
Cymru Fwy 
Diogel   
 



                                                                                                                                                                                                                                                                      
 

wedi’i hwyluso gan 
dechnoleg, cam-drin filial  

Nodi ymgyrch flynyddol y 
Rhuban Gwyn ym mis 
Tachwedd 

 
5 Monitro cynnydd hyfforddiant Gofyn a Gweithredu - 

Fframwaith Hyfforddi Cenedlaethol fel sy’n ofynnol 
gan Ddeddf Cam-drin Ddomestig a Thrais Rhywiol 
(Cymru) 2015 

 

Deall y darlun cyfredol o 
gynnydd  

Cydweithredu â'r Swyddog 
Datblygu Hyfforddiant 
Rhanbarthol ac adrannau 
hyfforddi perthnasol i 
fonitro a gwella cynnydd 

 

Gwell ymwybyddiaeth mewn 
Awdurdodau Lleol o drais domestig i 
alluogi atgyfeirio effeithiol i 
wasanaethau cymorth 

 

Adrannau 
hyfforddi'r 2 Sir 
 
Swyddog 
Hyfforddi 
rhanbarthol 

Drwy gydol 
24-25 

Blaenoriaeth 
2.3 yn y 
Cynllun 
Gogledd 
Cymru Fwy 
Diogel   
 

6 Cyflawni’r Ddyletswydd Statudol Atal 

Diweddaru trefniadau yn ôl yr angen ar y cyd â 
Chynghorydd Rhanbarthol y Swyddfa Gartref 

 

Diweddaru'r Cynllun Atal i 
adlewyrchu’r sefyllfa 
cyfredol 

Ymateb i'r Broses Sicrwydd 
blynyddol - cwblhau 
hunanasesiad 

Datblygu a gweithredu 
cynllun hyfforddi.  

Parhau i gyfrannu at y Grŵp 
Cyflawni Rhanbarthol Atal 

 
 

Cyfrannu at Gynllun Gweithredu Bwrdd 
CONTEST rhanbarthol  

Cyfrannu at ganlyniadau Prevent y 
Swyddfa Gartref o leihau radicaleiddio 

 

PDC / Adrannau 
perthnasol y 
A.LL  

Drwy gydol 
24-25   

Cynllun ATAL 
y Swyddfa 
Gartref 
 
Bwrdd 
CONTEST 
Rhanbarthol  
 

7 Cwblhau'r gwaith o dan gyllid yr SPF, i ymestyn y 
ddarpariaeth TCC yn y ddwy Sir. 

TCC ychwanegol wedi’i 
osod 
 

Gwell canfyddiad o ddiogelwch  PDC / Priffyrdd / 
Cynghorau Tref 
Ynys Môn 

Tan Ragfyr 
31 2024 

Blaenoriaeth 
1.1 yn y 
Cynllun 



                                                                                                                                                                                                                                                                      
 

 Prosiect wedi’i gwblhau 
erbyn Rhagfyr 31, 2024 
 
 
 

Gostyngiad mewn troseddau 
cymdogaeth 

 

Gogledd 
Cymru Fwy 
Diogel   
 

8 Targedu ardaloedd lle mae ymddygiad 
gwrthgymdeithasol yn bryder, drwy ein pwerau gan y 
Ddeddf Ymddygiad Gwrthgymdeithasol, Troseddu a 
Phlismona 2014 – ystyried cyflwyno Gorchmynion 
Diogelu Mannau Cyhoeddus mewn tair tref. 

 

Mannau problemus wedi'u 
nodi  

Ymgynghori ac ymchwil 
cynnar  

Ymgynghoriad cyhoeddus  

Dadansoddiad o'r 
ymatebion, a adroddwyd i'r 
Cabinet ar gyfer 
penderfyniad terfynol 

 

Atal ymddygiad gwrthgymdeithasol rhag 
digwydd mewn mannau cyhoeddus 

 

PDC / yr Heddlu CH1 / CH2 
2024-25 

Blaenoriaeth 
1.1 yn y 
Cynllun 
Gogledd 
Cymru Fwy 
Diogel   

 

9 Mewn partneriaeth ag awdurdodau lleol eraill ar 
draws y rhanbarth, cyflwyno cais i'r Fforwm Atal 
Niwed i gyflwyno'r Cynllun Best Bar None ymhellach. 

 

Cais am gyllid wedi'i baratoi 
i gynnwys sesiynau 
ymwybyddiaeth ar gyfer 
pob ALl a deunyddiau 
hyrwyddo, hyfforddiant i 
aseswyr a phlaciau 
achredu. 

 

Mae cwsmeriaid yn gallu nodi 
sefydliadau sy'n cael eu rhedeg yn dda, 
mae perthnasoedd gwaith cadarnhaol 
yn cael eu meithrin ac ymdrechion i 
leihau trosedd ac anhrefn a'u cefnogi.  

Yn gysylltiedig â SVD a lleihau trais yn yr 
economi nos. Hefyd yn gysylltiedig â'r 
Ddyletswydd Protect a sicrhau bod staff 
wedi'u hyfforddi mewn gweithdrefnau 
gwacáu. 

 

PDC / 
swyddogion 
perthnasol y 
rhanbarth 

Drwy gydol 
24-25 

Blaenoriaeth 
2.1 yn y 
Cynllun 
Gogledd 
Cymru Fwy 
Diogel   

 

10 Bydd Gwasanaeth Tân ac Achub Gogledd Cymru 
(GTAGC) yn parhau i gyflwyno rhaglen atgyfeirio 
ieuenctid Phoenix. 

Parhau i gyflwyno'r rhaglen 
ymyrraeth yn y rhanbarth 

 

Gostyngiad mewn tanau/YG Gostyngiad 
yn nifer y troseddwyr mynych  

GTAGC Drwy gydol 
24-25 

Blaenoriaeth 
1 yn y 
Cynllun 
Gogledd 



                                                                                                                                                                                                                                                                      
 

 Cymru Fwy 
Diogel   

 
 

 


